
JARKOLEKTO 70 N. 635 E.K. MARTO 1973 N. 3

Karai gelegantoj!

Jen la tria numero de E.K. Mi esperas, ke la sekvontaj numeroj alvenos 
al vi sen malfruo. Sed montoj da poŝto atendas la elsendon... Unu el plej 
gravaj problemoj estas la sendo de nia revuo en orientajn landojn, kien 
ni povis sendi antaŭe multajn ekzemplerojn. Nun la afero estas tre mal- 
facila pro konataj kialoj.
Tiuj fratoj estu ĉiam en nia penso kaj en nia koro kaj forta estu nia deziro 
renkontiĝi kun ili en Pecs, eble ankaŭ en Herbortice antaŭ la kongreso. 
Ni devas danki ilin pro la afabla invito.
Mi invitas vin legi atente la artikolon de frato Miloŝ «La grava E.K. 
jubileo» (N. 1 pĝ. 3): se tiaj karitaj sentoj kaj idealoj regus en nia spirito 
kaj se ni forigus la venenan spiriton de la malhumileco, nia unuiĝo ĝuus 
tuj floran periodon.
Do antaŭen kun fervoro kaj unueco de spiritoj por la gloro de Dio kaj 
por la prospero de IKUE!

La redaktoro

AVERTOJ
Abonkotizo 1973: sv.fr. 14 aŭ 2250 liroj aŭ egalvaloro. Sacerdotoj 
el orientaj landoj povas celebri unu Meson je la intenco de la re- 
daktoro, avertante lin pri tio. Ili povas tion fari ankaŭ por laikoj. 
Adresaro kaj ekspedo: S-ro Franco Galbusera, V. Ghiacciaia 3 
Verona (It.)

Mozaika panelo en Nazareto
Kiel multaj esperantistoj scias, en 
Nazareto ĉe la nova baziliko dedi- 
ĉita al la mistero de la Anunciacio 
oni lokigos mozaikan panelon ho- 
nore al nia Sinjorino de la Espero, 
protektantino de la esperantistoj. 
Jam pasintjare P. Giacinto Jaco- 
bitti, redaktoro de «Katolika Sen- 
to», sendis alvokon al ĉiuj esperan- 
tistoj:
«Konsiderinte, ke miloj da turistoj, 
kristanaj aŭ ne, el la tuta mondo 
ĉiujare vizitas la bazilikon, oni in- 
vitas ĉiujn esperantistojn malavare 
kontribui al ĉi tiu altvalora iniciato.

La landaj reprezentantoj de IKUE 
estas varme petataj diskonigi la ini- 
ciaton kaj sendi la kolektitan mo- 
non al la kasisto de UECI D-ro C. 
Ferrari (poŝtĝirkonto 3/7791) aŭ 
al P. G. Jacobitti (pk. 1/37638).» 
Per ĵusa letero la Prezidanto reko- 
mendas, ke ankaŭ E.K. propagan- 
du la aferon, kiu ne devas esti nur 
itala afero. Memorante la sukceson 
de la paneloj «Pater» kaj «Magni- 
ficat» en esperanto en Jerusalemo 
kaj en Ain Karem, ni bonvolu kon- 
tribui al la sukceso de la tria pa- 
nelo.

Bonfara Kaso ___

P. Roberto Ernst (Belgujo) sendis 100 belgajn fr. por E.K.

A1 la kasisto de UECI (D-ro C. Ferrari - Milano) alvenis ĝis nun 423.240 
liroj por la mozaika panelo en Nazareto.

N. DelPAringa donacis 25.000 lirojn por la kovertoj de E.K. kaj sendas 
kelkajn ekzemplerojn de E.K. al nepagipovaj IKUE-anoj.

«Kion vi faris al unu el miaj fratoj plej malgradaj, tion vi faris 
al mi»

(Evangelio)

La Eklezio en la mondo

EŬKARISTIA KONGRESO DE MELBOURNE

Okaze de la solena konkludo de la 40-a internacia eŭkaristia Kongreso 
la popoloj de la tuta mondo estis reprezentataj en Melbourne.
Celebris la Sanktan Meson kaj predikis Kard. Shehan, papa legato. 
Kuncelebris 17 kardinaloj el la 5 kontinentoj, inter kiuj la novelektita 
kardinalo Knox, ĉefepiskopo de Melbourne. Ĉirkaŭ la granda altaro 
sidis 150 episkopoj kaj 700 sacerdotoj. Partoprenis estraranoj de 4 orto- 
doksaj eklezioj, de la konferenco metodista, de la eklezioj luterana, kon- 
gregacia kaj anglikana, multaj aŭtoritatuloj, inter kiuj la reganto de la 
ŝtato Victoria.
Specialan mesaĝon sendis per radio kaj televido Paŭlo 6-a. La Sankta 
Patro bondeziris, ke la temo de la Kongreso «Amu vin reciproke kiel 
mi amis vin» fariĝu konkreta realaĵo en iliaj koroj, por ke ili komprenu 
ĉiam pli, kiom Kristo ilin amas kaj kiom ili devas ami unu la alian. 
«Se tiuj ĉi tagoj — diris la Papo — alportis al vi ĉi tiun gracon, ili estis 
vere mirindaj, ĉar ili donis gloron al Dio, forton al via spirito kaj esperon 
pri tutmonda paco».

★

30 NOVAJ KARDINALOJ

La 5-an de marto la Papo donis la sanktan purpuron al 30 ĉefepiskopoj 
kaj episkopoj el ĉiuj kontinentoj. Universaleco kaj reprezenteco estas 
la kriterioj uzitaj por la elekto de la novaj kardinaloj, kiuj fariĝis membroj 
de la «senato ĉirkaŭ la posteulo de Petro, la apostolo, kiun Kristo volis 
fundamento ĉiama kaj videbla de la unueco de la kredo kaj de la regado». 
Kvankam la kvara konsistorio de Paŭlo 6-a ne estis tiel solena kiel la 
antaŭaj, tamen la ceremonioj estis tre interesaj kaj kortuŝantaj.

Nun la nombro de la kardinaloj estas la plej alta, tamen nur 116 estas 
sub la 80-a vivjaro kaj havas tial la rajton elekti la Papon en la estonta 
konklavo.
La Papo solvis la rezervon pri du kardinaloj elektitaj «in pectore» dum 
la konsistorio de 1969. Temas pri Mons. Julio Hossu, jam mortinta, kaj 
pri la ĉehoslovaka Mons. Stefano Trochta.

★

ĈINIO KAJ VATIKANO

Multaj demandas sin, ĉu la nuna jaro estos la jaro de la renkontiĝo inter 
la Sankta Sidejo kaj Pekino. Oni scias tre bone, ke la Eklezio estis pro- 
spera en Ĉinio ĝis 1949, la jaro de la komenco de la Popola Respubliko 
Ĉinio; bedaŭrinde hodiaŭ restas tre malmulte el tiu floro, tamen la krista- 
nismo ne mortis.
Dum la lastaj jaroj Paŭlo 6-a klopodis rompi la muron, kiu dividas Vati- 
kanon de Ĉinio kaj de la ĉinaj katolikaj.
En 1965 okaze de sia vojaĝo en Amerikon li esprimis la deziron, ke ĉiuj 
landoj partoprenu la internacian organismon UNO. En 1966 li sendis 
pacmesaĝon al la prezidento de Ĉinio. En 1970 en Hong-Kong Paŭlo 6-a 
esprimis la deziron komenci dialogon kun la ĉina estraro. Ne mankis 
interventoj je diplomatia nivelo.
La unua signo de malstreĉo flanke de Pekino estis la liberigo de Mons. 
Walsh en julio 1970. Sekvis aliaj signoj: ekz. antaŭ mallonga tempo 
aperis atlaso, en kiu oni prezentas la Papon ne kiel favoranton de la 
okcidenta imperiismo, sed kiel la estron de 600 milionoj da katolikoj. 
Optimistoj opinias, ke jam komenciĝos bonaj rilatoj inter la Sankta Si- 
dejo kaj Ĉinio.

★

MISIONISTINOJ EL SOMALIO

En februaro atingis Romon dekdu reliĝiulinoj venintaj el Somalio. Ili 
estas la unuaj, kiuj lasis tiun landon post la decido de la supera konsilo 
de la revolucio somala naciigi ĉiujn instituciojn direktatajn kaj admini-

stratajn de fremduloj: malsanulejojn, lernejojn, presejojn ktp. La reli- 
ĝiulinoj ne kaŝis sian ĉagrenon pro la forlase de lando, kie ili laboris 
multajn jarojn.

★

INTERVJUO KUN KARD. WYSZINSKI

La pola kardinalo diris: «Multaj estas la indicoj, kiuj montras la vigle- 
con kaj la kreskon de nia eklezio... Ĉe ni la nombro da sacerdotoj kaj 
reliĝiulinoj estas ĉiam kreskanta. En la jaro 1952 estis ordinitaj 500 
sacerdotoj, nun en la superaj diocezaj seminarioj ni havas 1981 studen- 
tojn kaj en la reliĝiaj 1073. Niaj sacerdotoj, kiuj estas dudek mil, ne 
povas kontentigi ĉiujn postulojn de la fideluloj kaj plenumi ĉiujn siajn 
paŝtistajn taskojn, fakte ĉiu el ili havas meznombre 20 katekizhorojn 
ĉiusemajne...»

★

LETERO DE VJETNAMAJ EPISKOPOJ

La Episkopa Konferenco de Sudvjetnamo invitis la katolikojn sin prepari 
al la taskoj, kiujn la malfacila historia momento de la nacio postulas. 
La episkopoj rekomendas precipe la fidelecon al la Evangelio kaj al la 
direktivoj de la Eklezio.
La Episkopa Konferenco deklaras, ke la fideluloj estas liberaj formi poli- 
tikajn partiojn, tamen ne postulante la garantion kaj respondecon de la 
Eklezio. La katolikoj povas aliĝi al partioj, kies celoj ne kontraŭas la 
leĝojn naturajn kaj ekleziajn nek la kristanajn dogmojn.

★

VJETNAMAJ MINISTROJ VIZITAS LA PAPON

En februaro la ministroj por eksteraj aferoj de Nord- kaj Sudvjetnamo 
vizitis la Papon. Per tiu vizito ili volis esprimi dankemon al Paŭlo VI 
pro lia senlaca agado por la paco.

NOVA PONTIFIKA JARLIBRO

Aperis fine de januaro la nova jarlibro de la Sankta Seĝo. Oni povas 
trovi en ĝi, ke la rezidencaj sidejoj estas 2172, el kiuj 410 metropolitaj, 
54 ĉefepiskopaj, 1695 episkopaj. La titolaj sidejoj estas 1977, prela- 
tejoj 101, abatejoj 22, apostolaj administracioj 11, apostolaj vikariejoi 84. 
La episkopaj konferencoj estas 84.

★

KONTRAŬ EŬTANAZIO

Multaj legantoj certe konas la fortajn atakojn de Kard. Von Galen al la 
eŭtanazio kaj similaj metodoj dum la dua mondmilito.
Tia formo de perforto kontraŭ la homa vivo estas ie proponata. En ĵusa 
intervento la Vatikana Radio deklaris, ke eŭtanazio estas kaj restas vera 
hommortigo: ne permesas ĝin la konsento de la malsanulo aŭ de liaj 
parencoj aŭ asistantoj, al kiuj ne apartenas la vivo de la malsanulo.

ANONCOJ

Kongreso de Ĉeha Esperanto Asocio
Oi okazos en OSTRAVA 20-23. IV. 1973. La prepara komitato kolektis jam pli 
ol 200 aliĝintojn.

Kongreso de la Franca Kat. Esperanto-Asocio
La kongreso okazos en Parizo la 12-an kaj 13-an de majo. Kongresejo: Maison 
de Retraite du Sacre Coeur, 3, cite du Sacre Coeur, 40, rue de Chevalier de la 
Barre - 75018 PARIS.
Por informoj skribu al la Prezidanto de la F.K.E.A. S-ro R. Colas, 6, rue de 
Mezieres - 75006 Paris (Francujo).

Kunveno de U.E.C.I.
La kongreso okazos la 30-an aprilon kaj la 1-an de majo.
Kongresejo: la konvento de la franciskanoj (S. Bernardino - V. Provolo) - VE- 
RONA. La unuan tagon kunvenos sacerdotoj esperantistaj, kiuj renkontiĝos kun 
la lokaj pastroj. Vespere: renkontiĝa vespero por ĉiuj. Provizora programo de 
la 1-a de majo:
10 h. Sankta Meso en Esperanto (kuncelebro)
11 h. Prelego de Prof. Mario Dazzini, Vicprezidanto de FEI, pri la temo «Inter- 
nacia lingvo por la katolika Eklezio».

* *

Eŭropa feriosemajno
La 14-a Eŭropa Feriosemajno okazos sur Fŭrigen apud Stansstad ĉe la Kvarkan- 
tona Lago. Por aliĝoj kaj informoj skribu al S-ro Ernst Glattli, sekretario de SAEF, 
Laurstr. 17, CH 5200 BRUGG (Svislando).

❖  ❖  ❖

Ideala kombino
En la Domo de UEA en Rotterdam troviĝas la biblioteko Hodler, unu el la 3 plej 
grandaj Esperanto-bibliotekoj de la mondo, kun multaj raraj libroj, periodaĵoj 
kaj manuskriptoj.
En tiu sama Domo de UEA troviĝas ekde aŭgusto 1972 unuaranga moderna foto- 
kopia aŭtomato, la plej nova kserografia modelo Rank-Xerox 4000. Senfine kon- 
serveblaj, klaregaj kopioj sur ambaŭ flankoj de ordinara papero. Granda rapideco: 
ĝis 45 kopiojn en minuto.
De nun la tuta riĉaĵo de la Biblioteko Hodler estas tuj disponebla al kolektantoj, 
literaturamantoj, esperantologoj k.a. en la tutta mondo.
Prezo de unu kopio (formato A4): 0,30 gld.

25-jara jubileo de I.F.E.F.
La fervojista E-Asocio okaze de sia kongreso en AARHUS (Danlando) en majo 
festos sian 25-jaran jubileon.

Oni demandis Sanktan Kolumbanon: «Kial vi neniam aspektas malĝoja kaj tima?». 
Li respondis: «Nenio povas rabi al mi mian Dion».

Legantoj skribas

Sac. F. Longoni, prezidanto de IKUE:

La komuna numero IKUE-KELI 
laŭ mia opinio sukcesis tre bone 
kaj entenas sufiĉajn argumentojn 
por diskutoj dum la venonta kon- 
greso.

J. Van Keulen, redaktoro de «Dia 
Regno» skribis decembre:

Baldaŭ vi ricevos la komunan nu- 
meron: mi esperas, ke ĝi plaĉos al 
vi kaj al la aliaj legantoj. Ni trovis 
malfacilajojn kun la ekspedo en 
vian landon. Mi tre bedaŭras pro 
tiu malfruo...

☆

Noto de la redaktoro de E.K.

Oni devas rekoni la utilegan labo- 
ron de la redakcio de KELI, kiu 
akceptis la malfacilan taskon ordi- 
gi, presigi la komunan numeron 
kaj sendi ĝin al la presejo de Chie- 
ri. La nuna itala situacio malfaci- 
ligas ĉiun sendon al kaj el Italujo.

D-ro Giovanni Marchiori (Italujo):

Kun ĝojo mi ricevis la komunan 
numeron de «KRISTANA E-RE-
vuo».

☆

Eugeniusz Jasiewicz (Pollando):

Lasttempe mi ricevis la komunan 
numeron de decembro 1972. Bon- 
volu permesi, ke mi esprimu miajn 
vortojn de rekono kaj estimo pro la 
redakto de vere ekumena revuo en 
Esperanto, kiu bone kontribuas al 
la unuiĝo de la kristanaro.

☆

S-ro Scherer-Graber, estrarano (Svi- 
slando):

Por la Kristana E-Revuo mi pagis 
jam nian duonon al la nederlanda 
presejo. Tiu denove vere ekumena 
eldono plaĉas al mi. Mi precipe 
ĝojas pri la fakto, ke s-ro Tuinder 
verkis artikolon, kaj plua ĝojo estis 
por mi lia temo.

☆

P. Stanislaw Pietrzak (Pollando):

Bonvolu pripensi, kial la protestan- 
toj el Svedujo havu la monopolon 
por la misia E-servo. Mi volis ĉi 
tiun aferon pridiskuti kun niaj sa- 
mideanoj en Como dum la lasta

IKUE-Kongreso, sed mi ne povis 
tien alveni. Jen alia afero: kun hel- 
po de kelkaj miaj amikoj, precipe 
pastroj, mi kreas ion, preskaŭ ka- 
tolikan misian agadgrupon, kiun 
oni povus nomi: Misia Esperanto- 
Servo. Ni agadas nur koresponde- 
perletere. Por ke nia agado prospe- 
ru, ni devas konvene anonci nin en 
Esperantujo: ĉu mi povas kalkuli 
je Via helpo? Mi deziras esti anon- 
cata per la jenaj vortoj: «Kristano- 
katoliko korespondos tutmonde 
kun ĉiuj, precipe nekristanoj, pri 
mondkonceptaj, moraj kaj religiaj 
aferoj, senso de la vivo, Kristo kaj 
savo. Validas ĉiam. Stanislavv Pie- 
trzak, ul. Krakovvska 25, PL - 
39-200 DEBICA, Pollando.
Mi petas karajn samideanojn en 
Kristo kaj en Esperanto, ke ili li- 
veru mian adreson al ĉiuj, kiuj vo- 
lus profiti nian servon».

☆

Andre Ribot (Francujo) pri Gregora 
Kanto:

Estimataj, pardonon pro mia longa 
silento kaj dankon al tiuj el vi, kiuj 
sendis al mi leterojn aŭ muzikajojn 
por nia afero.

Povas esti, ke la monahoj de Sole- 
smes, tre kompetentaj fakuloj pri 
Gregora Kanto preferas nenion ol 
adaptajon al Esperanto, tion oni 
povas ankaŭ diri pri ĉiaj tradukoj, 
sed post prudenta serĉado oni po- 
vas atingi ion tre akcepteblan kaj 
belefektan. Tiurilate mi tre dankas 
la komitatanojn de la Katolika Li- 
go, kiu pere de S-ino Vincent bon- 
volis esprimi sian varman kuraĝi- 
gon al ni ĉiuj. Do ni daŭrigu!
Mi proponas Gregoran Kunvenon 
en Gresillon, tuj kiam mi konos la 
datojn de la staĝoj.
El letero de Patro Jacobitti: «Ne- 
niu teksto estas definitiva». Do ni 
klopodu kiel eble plej rigore espri- 
mi la vortojn kaj la sentojn de la 
Eklezio kaj nur post decido de Va- 
tikano ni rajtos konsideri ion kiel 
definitivan.
Mi tre deziras, ke Sac. Thalmaier 
konsentu gvidi niajn paŝojn; li e- 
stas certe tre kompetenta.
Evidente la vorto «sin» estas mil- 
foje pli taŭga ol mia «ventr’» tute 
malbela. Koncerne la vorton «sal- 
ve» mi rimarkigas, ke ĝi ne estas 
esperanta kaj denove proponas «sa- 
lut’». Bonvolu ĉiam indiki viajn 
nomon kaj adreson sur la aldonitaj 
dokumentoj.

«Dio kontraŭstaras la malhumilulojn, donas sian gracon al la humiluloj».
(Sankta Skribo)

Komenteto al interesa letero

Mi legis atente la leteron, kiun pastro 
Flammer sendis al nia Prezidanto (E.K. 
1973, N. 1). Se oni klarigas bone la 
vortojn, ili esence samopinias, laŭ mia 
impreso.
En sia prelego (E,K. 1972, N. 9) pastro 
Longoni proponis al ni IKUE-anoj «u- 
nuecon en la kredo, en la liturgio, en 
la karitagado, en la obeo, en la kunla- 
borado». Li diris: «Ĉiuj antaŭen, kune, 
kun granda konfido!». Oni diras ofte, 
ke la unueco estas la forto de ĉiu unui- 
ĝo. Unueco ne signifas uniformecon, 
mankon de persona iniciatemo: ĉiu in- 
dividuo havas sian specialan karakte- 
ron; sed por eviti kaoson oni devas 
kunordigi la fortojn.
En ĉiu unuiĝo necesas do aŭtoritato, 
kiu estas centro kaj kaŭzo de unueco 
helpante la anojn atingi la celon kaj 
realigi la bonon de la tuta unuiĝo. Sek- 
vas, ke la obeo kaj disciplino de la 
anoj havas grandan valoron kaj grave- 
con. Hodiaŭ oni parolas ofte pri kon-

scia, respondeca obeo: tio estas kon- 
forma al la racia naturo de la homo; 
ĉiukaze necesas tiu «fundamenta ŝtono 
de la strukturo de la Eklezio».
Sed ne obeo sen amo. Ni legis en E.K. 
1972, N. 5: «Ni estas eklezio, tamen 
ne estas nia tasko decidi pri aferoj de 
kredo kaj regado, sed subteni tiun, kiu 
devas decidi kaj leĝdoni fidele ankaŭ 
en la plej gravaj okazoj. Ni devas tion 
fari kun respondeco kaj suferanta par- 
toprenaclo». Tia karita cbeo plaĉas al 
Dio.
Strukturoj? Ni devas distingi inter fun- 
damentaj strukturoj, aŭ institucioj, kiuin 
Kristo mem starigis (neŝanĝendaj) kaj 
strukturoj starigitaj de la Eklezio (ŝan- 
ĝeblaj). Kiel diris pastro Longoni en 
sia prelego, «oni devas enmeti en ilin 
la veran spiriton», alie ili ne multe 
helpas. Do, karaj fratoj, «antaŭen, ku- 
ne, kun granda konftdo»!

Sac. F. Ruaro

4 SAKRAMENTOJ EN 3 TAGOJ

En Albare (komunumo Costermano - Verona) dum la Kristnaska Meso nederlanda 
fraŭlino ricevis bapton, konfirmacion, sanktan komunion; post du tagoj ŝi edziniĝis.

La pasintan oktobron Lia Episkopa Moŝto de Urgel ordinis pastro 
nian sami nian samideanon Ignacio Peguera en la kapelo de la Piaj 
Lernejoj de Balaguer. A1 Pastro Ignacio ni deziras ĉion bonan, kore 
gratulante.

1

Ekzameno pri la konfido

Sac. Roberto Fornari

Ni estas ĉiam survoje al la malkovro ne nur de la ĉirkaŭanta mondo sed, 
kaj eble precipe, de ni mem. Jen studo, kiu postulas simplecon kaj plenan 
konscion.
Nepre necesas interna, severa esplorado kun klaraj komparoj, kun firmaj 
decidoj kapablaj meti propran vivon en la freŝecon de la renovigo. 
Neeviteble, senhalte la jaroj sinsekvas, la tempo forflugas... sed ĉiu tago 
naskiĝas ĝuste por ni, por ke ni kunportu interne nian kapablon kaj nian 
devon senti nin ĵus naskiĝintaj por la hodiaŭaj aferoj.
Kiamaniere ĉio-ĉi povas, vere, okazi? Nur Kristo helpas nin «renaskiĝi», 
liberas nin de la monduma trudo, de la karna premo.
Kiu min liberos de ĉi mortoenvolviĝo, kiu arogante ofendas la spiriton 
kaj ĝin vangofrapas?
Suplemento de Dia energio transfluigata en miajn febrajn homajn fortojn, 
min triumfigos super la krio de la pasioj.
«Ĉie, kie estas la Dia Spirito, tie estas perfekta libereco».
La figuro de la Elaĉetinto identiĝas kun la spirita libereco kaj la Golgota 
religio estas, ja, la religio de la libereco.
«Se vi estos miaj disĉiploj — diras Jesuo — certe vi konos la veron, kaj 
la vero faros vin liberaj».
La grandeco de la homo, eĉ kiam li povas vole, obstine kontraŭstari ĝin, 
konsistas ĝuste en la amoplena respondo al la alvoko de la Kreinto.
Kaj jen oni transiras al la spirito de amo, de filia amo delikata kaj kon- 
fidema.
Senmovaj en nia aroganteco, en nia memestimego, ni opinias esti gravaj 
estaĵoj kaj ni estas nenio krom nura febleco...
Kiom multe bezonas sin purigi, forigi ĉion, kiu ne estas Dio, por kuniĝi 
al Li!
Kelkfoje oni povas krii kun Klerkegaard: «Sinjoro, mia Dio, donu denove 
al mi la kuraĝon esperi; kompatema Dio, concedu al mi, ke la espero 
povu ankoraŭ fekundigi mian solecan animon!».
La problemo de nia tempo estas anima problemo antaŭ ol socia kaj eko- 
nomia. Ja, ankaŭ la animo postulas sian vitalan spacon. Necesas denove

igi virga kaj potenca la animon de la homo por ke ĝi denove sukcesu 
regi la materion.
Temas pri miraklo, sed miraklo, kiun la Evangelio bone povas plenumi 
nur ke en la homo enradikiĝu la fido je Kiu estis Majstro de la miraklo. 
Tiel, iam la animo denove aŭdigos sian vitalan, urĝan voĉon kaj la senfor- 
teco de la korpoj firme konfirmos la neforigeblan spiriton, ĉiu disipa filo 
certe retrovos sian revenan vojon.
Sed, antaŭ ĉio, necesas reenmemiĝi, sin senti. La pento estas konscio de 
propra povreco, de propra peko, estas la rezigno pri la ne plu kontentiga 
pasinteco. Fortbrulu, kion vi adoris, adoru, kion vi forbrulis...
Tio ĉi naskas la fidon al Dio: Li estas Amiko plenumanta ĉiam ajn Sian 
promeson.

Esperantigis Norma DelVAringa

Ĉu via mastro estas hejme?
Li eliris antaŭ unu horo.
Domaĝe! Mi volis pagi mian ŝuldon.
Sed li alvenis antaŭ dek minutoj: mi vokas lin tuj

Patrino diris al sia fileto:
— Mi diris ofte al ci, ke ci ne devas batali: jen, ci perdis du 

dentojn.
— Ne, panjo: mi ne perdis ilin, ĉar ili estas en mia poŝo.

Kelnero diris al ŝtelisto:
— Haltu, alie mi perdas mian postenon.
— Ne zorgu pri tio: mi donas la mian en la malliberejo.

Edzo diras al sia edzino:
— Kiam mi vidas vian ĉapelon, mi devas multe ridi.
— Sed vi ne ridos, kiam vi vidos la konton.

Katolika partopreno 
en kristanaj konsiloj

La aliĝo al la «Kristanaj Konsiloj» estis sendube, en ĉi lastaj jaroj, unu el la ini- 
ciatoj plej karakterizantaj la ekumenan fervoron de la katolika Eklezio. Le ne- 
katolikoj taksis ĉi tiun partoprenon ĉar dank’al ĝi faladis la malnovaj antaŭjuĝoj 
kaj la ekumena agemo ricevis novan energion. Tiu konkretigo de la katolika 
ekumeneco estigis, tamen, ĉe kelkaj nekatolikoj, seriozajn demandojn pri la ekle- 
ziologio.

Inter la multaj iniciatoj karakteri- 
zantaj la ekumenan aktivecon, doni- 
tan de la Ekumena Konsilo al la 
katolika Eklezio, estas aparte aten- 
tinda la vasta partopreno de ĝi al 
la «kristanaj Konsiloj»: organizoj, 
kiuj, je nivelo loka aŭ nacia, grupi- 
gas la diversajn kristanajn fortojn 
por konkorde korespondi al la reli- 
giaj kaj sociaj bezonoj de difinita 
geografia regiono.
Temas pri totala movo, kiu entenas 
ne nur la pinton de la katolikismo, 
sed ankaŭ la unuopajn lokajn Ekle- 
ziojn kaj permesas la realigon de 
komprenemo kaj interkonsento kun 
la aliaj kristanaj konfesioj: poziti- 
vaj rezultoj, kiuj antaŭ kelkaj jaroj, 
eĉ post la grandaj antaŭen-puŝoj de 
la Vatikana II, ŝajnis absolute nee- 
ble atingotaj.

La «kristanaj Konsiloj» dividiĝas en 
lokajn kaj naciajn.

Kompreneble la plej nombraj estas 
la lokaj. En la Unuigita Reĝlando, 
ekzemple, ili estas, proksimume, 
720, 40 estas en Japanujo, 28 en 
Nov-Zelando, 20 en Svedujo. La 
katolika Eklezio havas preskaŭ 50 
procentojn. En la lokaj Konsiloj ne 
estas facile kalkuli la nombron de 
la katolikoj.
Malpli nombraj, evidente, sed same 
gravaj estas la «naciaj kristanaj 
Konsiloj». La katolika Eklezio par- 
toprenas oficiale en dek, inter kiuj 
du ricevis la aliĝon sendepende de 
la ekumena evoluo de ĉi-lastaj ja- 
roj: tiuj de Finnlando, kun tre gra- 
va rolo, kaj, tiu de Uganda, kie ka- 
tolika, anglikana Eklezioj sin oku- 
pas kune kun la registaro pri la ler- 
neja problemo. La aliaj naciaj Kon- 
siloj estas tiuj de la insuloj Fiji, 
Novaj Ebridoj, Trinidad, de Me- 
lanezio, Sudano, Danlando, Neder- 
lando kaj Guyano.

Oni antaŭvidas, ke dum la kuranta 
jaro, sekve de la bonegaj interrila- 
toj kaj perfekta kunlaborado inter 
katolikoj kaj nekatolikoj, la parto- 
preno de ĉi-lastaj en la naciaj Kon- 
siloj estos rimarkinda.

Motivoj por pripensado
Ĉiukaze tiu partopreno kvankam 
konsiderata kun ekstraordinara in- 
tereso kaj granda simpatio de la 
aliaj kristanaj konfesioj, estas mo- 
tivo de multaj demandoj flanke de 
kelkaj nekatolikoj, kiuj ne kapablas 
kompreni kian realan signifon ĝi 
havas.
Tiu absorba zorgo ne estas ekscesa 
ĉar vere temas pri sufiĉe grava de- 
mando, kiu transformiĝas ĝi mem 
en fortegan antaŭen-puŝon por pli 
pura kaj profunda ekumenismo. 
Pastoro Victor Hayward, sekretario 
de la Ekumena Konsilo de la Ekle- 
zioj por la rilatoj kun la «kristanaj 
Konsiloj» rigardante aparte la kato- 
likan konfesion, observas: «la ekle- 
ziologia demando estas, eble, la plej 
grava: ĉu tiuj Konsiloj havas aŭ ne 
eklezian signifon? Ĉiaokaze kia e-

stas la interrilato inter la Ekleziaj 
membroj kaj la Konsiloj al kiuj ili 
apartenas? Ĉu la Eklezioj estas kon- 
vinkitaj pri la graveco de tiaj Kon- 
siloj? Pli precize: ĉu ilia intereso 
estas nur praktika aŭ ilia partopre- 
no estas aŭtentika signo de deziro 
de unueco? Ĉi tiuj demandoj kaj 
aliaj postulas honestan respondon. 
Estas aliparte sendube ke la Konsi- 
loj mem sentas la neceson reekza- 
meni siajn strukturon kaj celon... 
Ĉu hodiaŭ — en nia aparta historia 
momento, en mondo ankoraŭ tragi- 
ke dividita — troviĝas alterna sol- 
vo al la aktuala stato de la Konsiloj 
certigante la konstantecon de la 
antaŭen-movo kaj la daŭran reko- 
non de la unueco de la Eklezio kiel 
esenca al la misio de la Dia po- 
polo?
La pastoro Hayward mem nerekte 
intuiciigas, ke la «kristanaj Konsi- 
loj» trovos novan vivoforton se la 
katolika Eklezio, prenante klaran 
pozicion, agus el la interno de la 
ekumena movo, pere de la aliĝo al 
Ekumena Konsilo.

(Tradukis Norma DelTAringa)

Kliento diris al la vinvendisto:
— Vi metis akvon en la vivon.
— Tio ne estas vera: mi metis vinon en akvon.

Sledeto

Estis terure malvarma vintro. Desur la domtegmentoj pendis tiel dikaj 
glacipendaĵoj, ke ni eĉ per ŝtono apenaŭ povis ilin defrapi. Ni tre ŝatis 
ludi en la neĝo. Sed la plej granda amuzaĵo tamen estis la sledado. Sed 
ankaŭ el ĝi mi kaj la malfeliĉa Joĉjo Favago (Lignohakisto) nur tiom 
ĝuis, ke ni rajtis tiri la sledon de la vilaĝestr-filo. Ni tiris ĝin dum unu 
semajno, sed ne pro la mondo ili permesis, ke ni ensidu.
Tiam venis ideo al mi.
— Ĉu vi scias, Joĉjo, kion ni faru? Se kaj vi kaj mi monon havos, ni ace- 
tos per ĝi sledon.
Alian tagon ni akiris monon. Mi ricevis ĝin de la botfaristo ĉaĉader, ĉar 
mi helpis al li elporti la botojn sur la foiron.
Ni iris en karbobutikon kaj aĉetis karbokeston. Ni ŝtopis la keston ĝis 
la duono per pajlo, sur la fundon ni alnajlis du rabotitajn lignotabulojn, 
akiris ŝnuron uzatan ĉe vestosekigo kaj fiksis ĝin forte al la du flankoj 
de la sledo. Ni havis la sledon. Kvankam ĝi ne estis tiel forta kaj bela, 
kiel tiu de la vilaĝestrofilo, tamen ĝi glitis. Ni konsentis, ke ni iros al la 
fino de la vilaĝo, kie neniu nin vidas. Blovis la vento kruele, balais la 
neĝon de sur la tegmentoj en ian vizaĝon, sed ni ne atentis ĝin. Ni pensis 
nur pri tio, kiel bone estos sidi en la sledon. Unue ensidos Joĉjo, mi tiros 
lin ĝis la malgranda arbaro kaj de tie litiros min reen.
Ni atingis la vilaĝfinon. La lasta domo apartenis al onklino Kati, la ma- 
ljuna almozpetantino. Gi estis verdire ne domo, nur kaduka, pajlotegita 
kabanaĉo, nek kun korto, nek kun barilo. Nun ĉio estas tegita per neĝo 
kaj glacipendaĵoj, la pordoklinkon kovris nura prujno. La hundo de 
onklino Kati, la malfeliĉa Morĵa tie ĝemetadis sur la sojlo.
— Haltu, Ferko, ni lasu ĉi tiun povran hundon eniri!
Ni enpuŝis la pordon. Morĵa bojadante kuris antaŭen. La onklino tie 
kaŭradis sur sia kuŝejaĉo kun blua vizaĝo, frostotremetante en sia mal- 
dika tuko. Estis tiel marvarme ene, ke eĉ sur la anguloj de la fajrujo 
ekfloris la prujno.
— Ne brulis en ĝi fajro jam de post tri tagoj, miaj karaj. Mi havas nek 
plenmanon da pajlo, nek lignon por ekbruligo. Preskaŭ mi frostiĝas, 
miaj karaj- ĝemetis la maljunulino.
Joŝka rigardis al mi, mi al li. Li tiris el la angulo la hakilon, eliris,

klakis-krakis ekstere, diserigis la sledon por la fajrujo. Post momento 
flagradis granda fajro en la kabano. Brulis la sledo. Nia sledo, en kiun 
ni ne unufojon ensidis.
La vizaĝo de la maljunulino komencis farbiĝi. Kiam ŝi ĵetis sian danke- 
man rigardon al ni, ekestis ankaŭ en nia koro ia varmo...

Rakonto de Mora Ferenc 
Tradukis: D-ro J. Kondor

el la libro: Szŭlofoldŭnk (Nia patrujo)
Budapest, 1966, Legolibro por hungaroj, vivantaj en eksterlando.

I

Lingva
angulo

Mi ne povas kompreni kial ekzistas la vorto ”ci” ( =  ”tu” 
itala) kaj ĉi tiu vorto ne estas uzata. Ci tiu estas kontraŭa, 
interalie, al la spirito de la esperanto pro la jenaj kialoj.
1. La esperanto volas kaj devas esti lingvo la plej simpla: 
do estas nekompreneble ke ĝi havas vorton neutilan.
2. La esperanto volas kaj devas esti lingvo la plej klara. Falu 
ĉio, sed ne falu la klareco! Estas vere, estas juste: la espe- 
ranto devas permesi komuniki tra homoj apartenantaj al la 
plej diversaj popoloj. ŭ i devas esti simpla, facila kaj klara 
sen ebleco de miskompreno kaj dusencaĵo. Laŭ mi estas ab- 
surde uzi la vorton «Vi» pluralan por signifi la duan perso- 
non unuopan. La vorto «ci» havas sian propran signifon kaj 
devas esti uzata kiam oni parolas kun unuopulo.
3. La esperanto volas esti la «latino» hodiaŭa: tre bone! En 
tiu lingvo ankaŭ la sklavo mortonta diris al la imperiestro 
«ci»: Ave, morituri «te» salutant. En tiu lingvo oni parolas 
al Dio ĉiam uzante la vorton «ci».

Sac. G. Gatti

Ni purigu Esperanton de nacilingvaj vortoj
Tre ofte ĉe elekto de belulino «Esperanto» oni uzas la anglan 
vorton «miss» =  fraŭlino. Skribante adreson, iuj esperanti- 
stoj kaj la Esperanto-redakcio de la Pola Radio uzas anstataŭ 
poŝtkesto la vorton «box». Ni devas eviti anglajn, francajn 
k.a. vortoin de multe disvastigitaj lingvoj, se estas eble, ansta- 
taŭi ilin per vere internaciaj vortoj, kiuj estas en la vortaro 
de nia lingvo kaj estas komprenataj de neesperantistoj».

N. Nikolov (Bulgario)

la n d a j re p re ze n ta n to j

Anglujo
S-ro N. W. Vigar,
28 Franklands Drive,
Addlestone - Surrey
Aŭstralio
S-ro V. J. Timmins,
73 Alexandria Parade, '
Hornsby N. S. W.
Aŭstrujo
S-ro W. Mudrak,
Beatrixgasse 19/9,
A-1030 Vien III, P. K. 105.713.
Belgujo
S-ro E. Paesmans,
L. Koepoortstraat 64,
Antwerpen, Telef. 321751 P. K. 41 45 89 
Brazilo
B. E. L. Praga da Republica 54, 1 E. 
Rio De Janeiro
Ĉehoslovakio
S-ro Ales Berka,
Na Harazi 1423, Vsetin
Francujo
S-ro Gaston Veron,
Place de la Petite Bruyere,
Donfront (Orne)
P. K.: G. Veron 
CCP Rouen 1188-63 Z
Germanujo
S-ro Gerhard Vogel
Tondernstrasse 36, D-5 Kdln 30 
P. K. Koln 166355
Hispanujo
S-ro Miguel Martinez,
Av.da San Jose 105,
Pral. Zaragoza
Irlando
S-ro J. O’ Reilly,
« Woodbine », Bluebell,
Dublin 12
Italujo
S-ro C. C. Ferrari,
Viale dei Mille 37,
1-20129 Milano Telef. 267.895,
P. K. 3-7791 
Japanujo
S-ro Matubara Hatiro (Anselmo)
596 Oosaka-HU Kisiwada-si 
Namimatu-Tyo, 4 ban, 5 go

Jugoslavio
P. Felix Stricki,
Hadzi Melentija 75,
YU 1100 Beograd 
Kanado
S-ino Pauline Proulx,
790-80 E Rue Est, 
Charlesbourg, Ouebec
Kolombio
P. Louis E. Palacios Toral, 
Apartado Aereo 12-03, 
Cartagena
Koreo
S-ro Paul Kiseng Kim,
I. P. O. Box 2752,
Seoul
Madagaskaro
S-ro Ramanantsoa Claude 
Dominique Gerard 
Cite Ambohipo 469 
Tananarive
Ncderlando
S-ro S. P. Smits;
Stahoudersring 326, 
Zoetermeer, P. . 685124
Nov-Zelando
D-ro Hamway Johano,
29 Arran str. Avondale 7, 
Auckland SW. 3
Polujo
Pola Katolica
Unuiĝo Esperantista,
Zabrze, Skr. PT. 68
Portugalujo
S-ro M. M. Lourenĉo Gouveio, 
Caixa Postal 456, 
Funchal-Madeira
Svislando
S-ro Lutz-Parolo Johann 
Himmelrichstr. 61 
CH 6010 Kriens 
Urugvajo
D-ro R. Zeballos Morales,
Fray Marcos (Flor)
Usono
S-ro H. S. Corlett,
7605 Winona Lane,
Sebastopol, California 95472

